
FRAMKVÆMDARREGLUGERÐ FRAMKVÆMDASTJÓRNARINNAR  

(ESB) 2022/1950 

frá 14. október 2022 

um endurnýjun á samþykki fyrir kreósóti sem virku efni til notkunar í sæfivörur í vöruflokki 8 í  

samræmi við reglugerð Evrópuþingsins og ráðsins (ESB) nr. 528/2012 (*) 

FRAMKVÆMDASTJÓRN EVRÓPUSAMBANDSINS HEFUR, 

með hliðsjón af sáttmálanum um starfshætti Evrópusambandsins, 

með hliðsjón af reglugerð Evrópuþingsins og ráðsins (ESB) nr. 528/2012 frá 22. maí 2012 um að bjóða sæfivörur fram á 

markaði og um notkun þeirra (1), einkum a-lið 4. mgr. 14. gr., 

og að teknu tilliti til eftirfarandi: 

1) Virka efninu kreósóti var bætt við í I. viðauka við tilskipun Evrópuþingsins og ráðsins 98/8/EB (2) til notkunar í 

sæfivörur í vöruflokki 8 og telst því samþykkt skv. 86. gr. reglugerðar (ESB) nr. 528/2012 með fyrirvara um skilyrði 

sem sett eru fram í I. viðauka við þá tilskipun. 

2) Umsókn um endurnýjun á samþykki fyrir kreósóti til notkunar í sæfivörur í vöruflokki 8 var lögð fram 27. október 2016 

í samræmi við 1. mgr. 13. gr. reglugerðar (ESB) nr. 528/2012. Lögbært yfirvald í Breska konungsríkinu lagði mat á þá 

umsókn sem lögbært matsyfirvald. 

3) Hinn 16. september 2019 lagði lögbæra matsyfirvaldið tilmæli um endurnýjun á samþykkinu fyrir kreósóti fyrir 

Efnastofnun Evrópu (hér á eftir nefnd Efnastofnunin). Vegna útgöngu Breska konungsríkisins úr Sambandinu hefur 

lögbært yfirvald í Póllandi tekið við hlutverki lögbærs matsyfirvalds að því er varðar umsóknina 30. janúar 2020. 

4) Í samræmi við 3. mgr. 14. gr. reglugerðar (ESB) nr. 528/2012 samþykkti Efnastofnunin 4. desember 2020 álit (3), sem 

sæfivörunefnd hennar setti saman, með hliðsjón af niðurstöðum lögbæra matsyfirvaldsins.  

  

(*) Þessi ESB-gerð birtist í Stjtíð. ESB L 269, 17.10.2022, bls. 1. Hennar var getið í ákvörðun sameiginlegu EES-nefndarinnar nr. 87/2023 frá 

28. apríl 2023 um breytingu á II. viðauka (Tæknilegar reglugerðir, staðlar, prófanir og vottun) við EES-samninginn (bíður birtingar). 

(1) Stjtíð. ESB L 167, 27.6.2012, bls. 1 

(2) Tilskipun Evrópuþingsins og ráðsins 98/8/EB frá 16. febrúar 1998 um markaðssetningu sæfiefna (Stjtíð. EB L 123, 24.4.1998, bls. 1). 

(3) Sæfivörunefndin (BPC), álit á umsókn um endurnýjun á samþykki fyrir virka efninu kreósóti, vöruflokkur 8 (opinion on the application for 

renewal of the approval of the active substance: creosote, Product type: 8), ECHA/BPC/274/2020, samþykkt 4. desember 2020. 

5) Samkvæmt því áliti er kreósót flokkað sem krabbameinsvaldur í undirflokki 1B í samræmi við reglugerð Evrópu-

þingsins og ráðsins (EB) nr. 1272/2008 (4) og uppfyllir viðmiðanir fyrir flokkun sem þrávirkt efni sem safnast fyrir í 

lífverum og er eitrað (PBT-efni) og mjög þrávirkt efni sem safnast fyrir í lífverum í miklum mæli (vPvB-efni) í 

samræmi við XIII. viðauka við reglugerð Evrópuþingsins og ráðsins (EB) nr. 1907/2006 (5). Því uppfyllir kreósót 

viðmiðanir fyrir útilokun sem settar eru fram í a- og e-lið 1. mgr. 5. gr. reglugerðar (ESB) nr. 528/2012. 

6) Samkvæmt 1. mgr. 12. gr. reglugerðar (ESB) nr. 528/2012 er einungis hægt að endurnýja samþykki fyrir virkum efnum 

sem uppfylla viðmiðanir um útilokun ef virka efnið uppfyllir áfram a.m.k. eitt af skilyrðunum sem sett eru fram í 2. mgr. 

5. gr. þeirrar reglugerðar. 

7) Framkvæmdastjórnin hafði með aðstoð Efnastofnunarinnar samráð við almenning til að safna upplýsingum um það 

hvort skilyrðin sem sett eru fram í 2. mgr. 5. gr. reglugerðar (ESB) nr. 528/2012 væru uppfyllt. 

8) Álit Efnastofnunarinnar og framlag til samráðsins við almenning voru rædd við aðildarríki í fastanefndinni um 

sæfivörur. Einnig var óskað eftir því að aðildarríki tilgreini hvort þau telji að minnst eitt þeirra skilyrða sem sett eru 

fram í 2. mgr. 5. gr. reglugerðar (ESB) nr. 528/2012 yrði uppfyllt á viðkomandi yfirráðasvæði þeirra og að þau leggi 

fram rökstuðning. 

9) Í ljósi upplýsinga sem safnað var og álita aðildarríkjanna virðist vera enn þörf fyrir kreósót og timbur sem er 

meðhöndlað með kreósóti í mörgum aðildarríkjum í þverbita undir járnbrautarteina og veitustaura fyrir raforku og 

fjarskipti. 

10) Timbur sem er meðhöndlað með vörum sem innihalda kreósót er notað við framleiðslu timburþverbita undir 

járnbrautarteina af ýmsum tæknilegum ástæðum (lítil þyngd í samanburði við þverbita úr steypu og þar af leiðandi 

auðvelt viðhald, gott viðnám, góður áætlaður endingartími sem leitast er eftir fyrir járnbrautargrunnvirki sem eru byggð 

til að endast í marga áratugi, sjálfbær efniviður). Timburþverbitar undir járnbrautarteina eru mjög sveigjanlegir með 

tilliti til þess hvar hægt er að nota þá (t.d. á óaðgengilegum svæðum, sporskiptum, í göngum, á brúm, í þröngum 

beygjum). Auk þess er notkunarflokkur þverbita undir járnbrautarteina notkun þar sem öryggi skiptir sköpum og getur 

verið háð gerðarviðurkenningu fyrir járnbrautargrunnvirki eða vottunarkröfur af ástæðum er varða öryggi fólks (farþega, 

lestarstjóra o.s.frv.) ásamt járnbrautarbúnaði, einkum lestir og grunnvirki. Það að lestargrunnvirki virki vel er 

nauðsynlegt fyrir eðlilega virkni samfélags og atvinnustarfsemi. Verið er að þróa aðrar sæfivörur til meðhöndlunar á 

timburþverbitum undir járnbrautarteina og ein vara sem inniheldur blöndu úr koparhýdroxíði, dídekýldí-

metýlammóníumkarbónati og penflúfeni hefur nýlega verið leyfð í nokkrum aðildarríkjum. Þó þarf tíma til að prófa 

þessar staðgönguvörur og fá fullnægjandi gögn um reynslu af þeim og til að tryggja að þær geti uppfyllt langan áætlaðan 

endingartíma þverbita undir járnbrautarteina. 

11) Staðgönguefni fyrir timbur í þverbita undir járnbrautarteina eru til, þ.m.t. steypa, stál eða samsett efni eins og trefjastyrkt 

úretanfroða, sem hafa hvert sína kosti (t.d. svipaða aflfræðilega eiginleika og endingu og timburþverbitar undir 

járnbrautarteina sem hafa verið meðhöndlaðir með kréósóti) og ókosti (t.d. vandkvæði í tengslum við viðhald tiltekinna 

brautarspora á óaðgengilegum svæðum, ásamt skiptisporum, göngum, aukateinum; kostnaður; stærra umhverfisspor en 

timbur; erfiðleikar við viðhald brautarspora þegar timburþverbitar eru notaðir í bland við þverbita úr öðrum efni vegna 

ólíkra krafna varðandi kjölfestu). Yrði samþykki fyrir kreósóti sem virku efni til notkunar í sæfivörur til meðhöndlunar á 

timbri til framleiðslu á þverbitum undir járnbrautarteina ekki endurnýjað hefði það í för með sér alvarleg tæknileg og 

efnahagsleg áhrif á stjórnendur járnbrautargrunnvirkja í sumum aðildarríkjum þar sem útskipting væri tæknilega eða 

efnahagslega erfið sem stendur.  

  

(4) Reglugerð Evrópuþingsins og ráðsins (EB) nr. 1272/2008 frá 16. desember 2008 um flokkun, merkingu og pökkun efna og blandna, um 

breytingu og niðurfellingu á tilskipunum 67/548/EBE og 1999/45/EB og um breytingu á reglugerð (EB) nr. 1907/2006 (Stjtíð. ESB L 353, 

31.12.2008, bls. 1). 

(5) Reglugerð Evrópuþingsins og ráðsins (EB) nr. 1907/2006 frá 18. desember 2006 um skráningu, mat, leyfisveitingu og takmarkanir, að því 

er varðar efni (efnareglurnar (REACH)), um stofnun Efnastofnunar Evrópu, um breytingu á tilskipun 1999/45/EB og um niðurfellingu á 

reglugerð ráðsins (EBE) nr. 793/93 og reglugerð framkvæmdastjórnarinnar (EB) nr. 1488/94, sem og tilskipun ráðsins 76/769/EBE og 

tilskipunum framkvæmdastjórnarinnar 91/155/EBE, 93/67/EBE, 93/105/EB og 2000/21/EB (Stjtíð. ESB L 396, 30.12.2006, bls. 1). 

12) Timbur sem er meðhöndlað með vörum sem innihalda kreósót er notað við framleiðslu veitustaura fyrir raforku og 

fjarskipti af ýmsum tæknilegum ástæðum (t.d. lítil þyngd í samanburði við staura úr steypu og þar af leiðandi auðvelt 

viðhald, gott viðnám, góður áætlaður endingartími sem leitast er eftir fyrir raforku- og fjarskiptavirki sem eru byggð til 

að endast í marga áratugi, sjálfbær efniviður). Verið er að þróa aðrar sæfivörur til meðhöndlunar á timburstaurum og 

vara sem inniheldur blöndu úr koparhýdroxíði, dídekýldímetýlammóníumkarbónati og penflúfeni hefur nýlega verið 

leyfð í nokkrum aðildarríkjum. Nokkrar aðrar sæfivörur sem eru byggðar á koparefnasamböndum eða fjórgreindum 

ammóníumsamböndum sem virkum efnum eru á síðasta stigi málsmeðferðar við leyfisveitingu. Þó þarf tíma til að prófa 

þessar staðgönguvörur og fá fullnægjandi gögn um reynslu af þeim. 

13) Staðgöngukostir fyrir timbur sem efniviður í veitustaura eru til, þ.m.t. stál, steypa, glertrefjar, samsett efni eða 

hlífðarhólkar úr samsettu efni (e. composite barrier sleeves) sem eru settar í kringum meðhöndlaða veitustaura úr timbri. 

Hver þessara staðgöngukosta hefur sína kosti (t.d. stinnleika, óbreytanlega eðliseiginleika, eldtefjandi eiginleika) og 

ókosti (t.d. þörf á frekari prófunum, hugsanlega styttri endingartíma eða önnur tæknileg áhyggjuefni, meiri kostnað í 

samanburði við timburstaura). Annar valkostur er að leggja jarðstrengi, einkum í borgarumhverfi, þó svo að þessi 

valkostur geti orðið tæknilega meira krefjandi með hliðsjón af ósnortnu landsvæði sem kerfið þarf að fara í gegnum (t.d. 

afskekkt svæði eða fjalllendi) og uppsetning og viðhald getur virst flóknara, dýrt og ekki fýsilegt við allar aðstæður. 

Yrði samþykki fyrir kreósóti til notkunar í timburstaura ekki endurnýjað gæti það haft í för með sér efnahagsleg áhrif á 

stjórnendur raforku- og fjarskiptavirkja og vandamál við viðhald tiltekinna flutningslína (t.d. á svæðum sem eru ekki 

auðveldlega aðgengileg, hröð viðbrögð í alvarlegu óveðri) í sumum aðildarríkjum þar sem útskipting með öðrum 

efniviðum eða jarðstrengjum væri tæknilega eða efnahagslega erfið sem stendur. 

14) Efnastofnunin greindi áhættu fyrir heilbrigði manna sem stafar af notkun sæfivara sem innihalda kreósót til 

meðhöndlunar á þverbitum undir járnbrautarteina og veitustaurum fyrir starfsfólk sem ber ábyrgð á meðhöndlun 

timburs, fyrir þá sem setja upp staura og rafmagnsstaura og vegna váhrifa á almenning. Koma ætti í framkvæmd 

ráðstöfunum til áhættumildunar til að takmarka váhrif af völdum kreósóts eins og kostur er, t.d. með því að grípa til 

vélvirkra eða sjálfvirkra aðgerða til að koma í veg fyrir að meðhöndlað timbur sé handleikið, nota persónuhlífar fyrir 

starfsfólk og tryggja að meðhöndlað timbur sé ekki aðgengilegt fyrir almenning meðan á geymslu stendur. Einnig hefur 

greinst áhætta fyrir umhverfið þar eð kreósót er PBT-efni/vPvB-efni og koma ætti í framkvæmd ráðstöfunum til 

áhættumildunar til að takmarka váhrif fyrir umhverfið af völdum kreósóts eins og kostur er, t.d. með því að kveða á um 

að notkun í iðnaði skuli fara fram inni á lokuðu svæði eða á ógegndræpu, hörðu undirlagi sem lokað er af með 

varnargarði, að nýmeðhöndlað timbur skuli geymt eftir meðhöndlun undir skýli eða á ógegndræpu, hörðu undirlagi, eða 

hvort tveggja, til þess að koma í veg fyrir að efnið sígi beint út í jarðveg, fráveitu eða vatn og að safna skuli til 

endurnotkunar eða förgunar öllum þeim vörum sem fara til spillis. 

15) Á grundvelli upplýsinga sem var safnað var komist að þeirri niðurstöðu að ef kreósót sem virkt efni til notkunar í 

sæfivörur yrði ekki samþykkt hefði það í för með sér óhófleg neikvæð áhrif á samfélagið í samanburði við þá áhættu 

sem stafar af notkun efnisins til meðhöndlunar á timbri sem er notað við framleiðslu þverbita undir járnbrautarteina og 

veitustaura fyrir raforku og fjarskipti. Þess vegna er skilyrðið, sem sett er fram í c-lið 2. mgr. 5. gr. reglugerðar (ESB) 

nr. 528/2012, uppfyllt varðandi þá notkun. 

16) Því er rétt að endurnýja samþykkið fyrir kreósóti til notkunar í sæfivörur í vöruflokki 8, með fyrirvara um samræmi við 

tiltekin skilyrði. 

17) Kreósót er efni sem ráðgert er að skipta út, í samræmi við a-, d- og e-lið 1. mgr. 10. gr. reglugerðar (ESB) nr. 528/2012, 

og því ætti endurnýjunartímabilið ekki að vera lengra en sjö ár skv. 4. mgr. 10. gr. þeirrar reglugerðar. 

18) Til að halda váhrifum á menn og umhverfið í lágmarki ætti eingöngu að leyfa meðhöndlun sæfivara með gegndreypingu 

timburs undir þrýstingi í lofttæmi í iðjuverum til að framleiða þverbita undir járnbrautarteina eða veitustaura fyrir 

raforku eða fjarskipti. Samkvæmt 10. lið VI. viðauka við reglugerð (ESB) nr. 528/2012 ætti mat á vörum að innihalda 

mat á því hvort skilyrðin í 2. mgr. 5. gr. þeirrar reglugerðar séu uppfyllt. Kveða ætti á um að aðeins megi veita leyfi fyrir 

vörum til notkunar í aðildarríkjunum þegar skilyrðið sem sett er fram í c-lið 2. mgr. 5. gr. reglugerðar (ESB)  

nr. 528/2012 er uppfyllt.  

19) Til að tryggja að vörur séu eingöngu afhentar til notkunar í iðjuverum ætti að heimila setningu vara á markað eingöngu í 

umbúðum sem rúma 200 lítra eða meira og ekki ætti að heimila að bjóða vörur fram á markaði fyrir almenning. 

20) Enn fremur ætti, til að tryggja hátt öryggisstig fyrir heilbrigði manna og dýra og fyrir umhverfið, setning timburs sem er 

meðhöndlað með kreósóti á markað að vera háð skilyrðum. Til að tryggja að timbur sem er meðhöndlað með kreósóti sé 

eingöngu sett á markað í aðildarríkjum þar sem notkun sæfivara sem innihalda kreósót getur verið heimiluð þar eð 

skilyrðið sem sett er fram í c-lið 2. mgr. 5. gr. reglugerðar (ESB) nr. 528/2012 er uppfyllt ætti einkum að gera skrár yfir 

aðildarríki, þar sem setning þverbita undir járnbrautarteina eða veitustaura fyrir raforku og fjarskipti á markað er leyfð, 

aðgengilega öllum. Aðildarríki ætti að geta óskað eftir að vera tekið af annarri hvorri skránni þannig að ekki sé lengur 

hægt að setja timbur, sem er meðhöndlað vegna viðkomandi notkunar, á markað í því aðildarríki. Auk þess ætti aðilinn 

sem ber ábyrgð á setningu timburs sem er meðhöndlað með kreósóti á markað að sjá til þess að á merkimiða 

meðhöndlaða timbursins komi fram sérstakar yfirlýsingar sem miða að heilsuvernd manna og umhverfisvernd, koma í 

veg fyrir óleyfilega notkun meðhöndlaða timbursins og sjá til þess að meðhöndlað timbur sé sett á markað eingöngu í 

aðildarríkjum sem eru á slíkum skrám og sé sett á markað eingöngu í tiltekinn tíma í þeim aðildarríkjum sem hafa verið 

tekin af skrá. 

21) Í samræmi við samninginn um útgöngu Sameinaða konungsríkisins Stóra-Bretlands og Norður-Írlands úr 

Evrópusambandinu og Kjarnorkubandalagi Evrópu („útgöngusamningurinn“), einkum 4. mgr. 5. gr. bókunarinnar um 

Írland/Norður-Írland í tengslum við 2. viðauka við þá bókun, gildir reglugerð (ESB) nr. 528/2012, sem og gerðir 

framkvæmdastjórnarinnar sem byggjast á henni, um og í Breska konungsríkinu að því er varðar Norður-Írland eftir lok 

aðlögunartímabilsins sem kveðið er á um í útgöngusamningnum. Af þessum sökum ætti Breska konungsríkið að því er 

varðar Norður-Írland einnig að vera á skránum yfir ríki þar sem setja má meðhöndlað timbur á markað. 

22) Að því er varðar aðra notkun kreósóts en til meðhöndlunar á timbri fyrir framleiðslu þverbita undir brautarteina og 

veitustaura fyrir raforku og fjarskipti, sem um getur í umsókninni um endurnýjun á samþykki, hefur ekki verið sýnt fram 

á að eitthvert þeirra skilyrða sem sett eru fram í 2. mgr. 5. gr. reglugerðar (ESB) nr. 525/2012 sé uppfyllt. Einkum hefur 

ekki verið sýnt fram á, að því er varðar skilyrðið sem sett er fram í c-lið 2. mgr. 5. gr. reglugerðar (ESB) nr. 528/2012, 

að það að endurnýja ekki leyfi fyrir kreósóti sem virku efni til notkunar í sæfivörur til slíkrar notkunar hafi óhófleg 

neikvæð áhrif á samfélagið í samanburði við áhættu sem hlýst af notkun kreósóts og timburs sem er meðhöndlað með 

kreósóti. Hentugir og fullnægjandi staðgöngukostir eru til og eru þegar komnir í framkvæmd í flestöllum aðildarríkjum 

og hægt er að koma þeim í framkvæmd í öllu Sambandinu. Til að veita rekstraraðilum nægilegan tíma til að laga sig að 

kröfunum sem settar eru fram í þessari framkvæmdarreglugerð ætti að fastsetja umbreytingartímabil og að því loknu er 

timbrið sem er meðhöndlað með sæfivörum sem innihalda kreósót ekki lengur sett á markað öðuvísi en sem þverbitar 

undir járnbrautarteina og veitustaurar fyrir raforku og fjarskipti. Sama tímabilið ætti að gilda um setningu þverbita undir 

járnbrautarteina og veitustaura fyrir raforku og fjarskipti, sem eru meðhöndlaðir með kreósóti, á markað í aðildarríkjum 

sem eru ekki á skránum fyrir viðkomandi notkun. 

23) Lokadegi samþykkis fyrir kreósóti til notkunar í sæfivörur í vöruflokki 8 var frestað til 31. október 2022 með 

framkvæmdarákvörðun framkvæmdastjórnarinnar (ESB) 2021/1839 (6). Þar eð athugun á umsókn um endurnýjun á 

þessu samþykki er nú lokið er rétt að fella framkvæmdarákvörðun (ESB) 2021/1839 úr gildi. 

24) Kreósót, efnasambönd þess og viður sem er meðhöndlaður með þeim falla undir takmarkanir sem mælt er fyrir um í 

XVII. viðauka við reglugerð (EB) nr. 1907/2006. Þessi reglugerð hefur ekki áhrif á skuldbindinguna til að uppfylla 

þessar takmarkanir. 

25) Ráðstafanirnar, sem kveðið er á um í þessari reglugerð, eru í samræmi við álit fastanefndarinnar um sæfivörur. 

  

(6) Framkvæmdarákvörðun framkvæmdastjórnarinnar (ESB) 2021/1839 frá 15. október 2021 um frestun að því er varðar lokadag samþykkis 

fyrir kreósóti til notkunar í sæfivörur í vöruflokki 8 (Stjtíð. ESB L 372, 20.10.2021, bls. 27). 



25.5.2023 EES-viðbætir við Stjórnartíðindi Evrópusambandsins Nr. 40/171 

 

SAMÞYKKT REGLUGERÐ ÞESSA: 

1. gr. 

Samþykki fyrir kreósóti sem virku efni til notkunar í sæfivörur í vöruflokki 8 er endurnýjað, með fyrirvara um nákvæmar 

skilgreiningar og skilyrði sem sett eru fram í viðaukanum. 

2. gr. 

Framkvæmdarákvörðun (ESB) 2021/1839 er felld úr gildi. 

3. gr. 

Reglugerð þessi öðlast gildi á tuttugasta degi eftir að hún birtist í Stjórnartíðindum Evrópusambandsins. 

Reglugerð þessi er bindandi í heild sinni og gildir í öllum aðildarríkjunum án frekari lögfestingar. 

Gjört í Brussel 14. október 2022. 

 Fyrir hönd framkvæmdastjórnarinnar, 

Ursula VON DER LEYEN 

forseti. 

 _____  

VIÐAUKI 

Almennt heiti 
IUPAC-heiti 

Kenninúmer 
Lágmarkshreinleiki virka efnisins (1) 

Samþykki gildir 

til og með 

Vöru-

flokkur 
Sérstök skilyrði 

Kreósót IUPAC-heiti: 

Kreósót 

EB-nr.: 232-287-5 

CAS-nr.: 8001-58-9 

100% (massahlutfall) 

Kreósót skal innihalda minna en: 

— 0,005% (massahlutfall) bensó 

[a]pýren 

— 3% (massahlutfall) fenól sem 

eru útdraganleg með vatni 

31. október 

2029 

8 Kreósót telst efni sem ráðgert er að skipta út í samræmi við a-, d- og e-lið 

1. mgr. 10. gr. reglugerðar (ESB) nr. 528/2012. 

Leyfi fyrir sæfivörum eru með fyrirvara um eftirfarandi skilyrði: 

1) Eingöngu má leyfa vörur til meðhöndlunar á timbri með 

gegndreypingu undir þrýstingi í lofttæmi í iðjuverum til að framleiða 

þverbita undir járnbrautarteina eða veitustaura fyrir raforku eða 

fjarskipti. 

2) Mat á vörum skv. 10. lið VI. viðauka við reglugerð (ESB)  

nr. 528/2012 skal innihalda mat á því hvort skilyrðið sem sett er fram í 

c-lið 2. mgr. 5. gr. reglugerðar (ESB) nr. 528/2012 sé uppfyllt. 

3) Aðeins má veita leyfi fyrir vörum til notkunar í aðildarríkjunum þegar 

skilyrðið sem sett er fram í c-lið 2. mgr. 5. gr. reglugerðar (ESB)  

nr. 528/2012 er uppfyllt. 

4) Aðeins má setja vörur á markað í umbúðum sem rúma 200 lítra eða 

meira og ekki skal bjóða þær fram á markaði fyrir almenning. 

5) Við mat á umsóknum um leyfi fyrir vörum skal gefa sérstakan gaum 

að: 

a) þeim sem nota efnið í atvinnuskyni, 

b) óbeinum váhrifum á almenning, 

c) jarðvegi og vatnsrænum umhverfishólfum, 

d) áhættum og verkun sem tengjast allri notkun sem fellur undir 

umsókn um leyfi en er ekki fjallað um í áhættumatinu á virka 

efninu sem fram fór á vettvangi Sambandsins. 

     6) Á merkimiðum og, ef þau eru í boði, öryggisblöðum fyrir vörur sem 

leyfðar hafa verið til notkunar, skal koma fram að notkun í iðnaði skuli 

fara fram inni á lokuðu svæði eða á ógegndræpu, hörðu undirlagi sem 

lokað er af með varnargarði, og að nýmeðhöndlað timbur skuli geymt 

eftir meðhöndlun undir skýli eða á ógegndræpu, hörðu undirlagi, eða 

hvort tveggja, til þess að koma í veg fyrir að efnið sígi beint út í 

jarðveg, fráveitu eða vatn og að safna skuli til endurnotkunar eða 

förgunar öllum þeim vörum sem fara til spillis. 

Setning meðhöndlaðra vara á markað er háð eftirfarandi skilyrðum: 

1) Eigi síðar en 31. janúar 2023 skal Efnastofnunin að beiðni aðildarríkja 

gera á vefsetri sínu aðgengilegar öllum: 

a) skrá yfir aðildarríki þar sem setja má þverbita undir brautarteina á 

markað sem eru meðhöndlaðir með kreósóti, 

b) skrá yfir aðildarríki þar sem setja má veitustaura fyrir raforku og 

fjarskipti á markað sem eru meðhöndlaðir með kreósóti. 

2) Frá og með 30. apríl 2023 má eingöngu setja þverbita undir járn-

brautarteina eða veitustaura fyrir raforku eða fjarskipti, sem eru 

meðhöndlaðir með kreósóti, á markað í aðildarríkjum sem eru á 

viðkomandi skrá sem um getur í 1. lið þessarar málsgreinar. 

Aðildarríki getur hvenær sem er beðið Efnastofnunina um að vera 

tekið af viðkomandi skrá. Þegar Efnastofnunin tekur aðildarríki af 

annarri af skránum skal tilgreina dagsetningu fjarlægingarinnar og 

meðhöndlaðar vörur fyrir viðkomandi notkun skulu ekki lengur settar 

á markað í því aðildarríki 180 dögum eftir dagsetningu fjarlæg-

ingarinnar. 

3) Aðilinn sem ber ábyrgð á setningu meðhöndlaðrar vöru á markað skal 

sjá til þess að á merkimiða meðhöndluðu vörunnar séu upplýsingarnar 

sem eru tilgreindar í annarri undirgrein 3. mgr. 58. gr. reglugerðar 

(ESB) nr. 528/2012. 

     4) Aðilinn sem ber ábyrgð á setningu meðhöndlaðrar vöru á markað skal 

sjá til þess að á merkimiða meðhöndlaðrar vöru komi fram yfirlýs-

ingin: „Meðhöndlað timbur skal ekki vera aðgengilegt almenningi 

meðan á geymslu stendur. Gera skal ráðstafanir til að koma í veg fyrir 

óheimilan aðgang. Geyma skal meðhöndlað timbur á ógegndræpu, 

hörðu undirlagi eða á íseygu efni til að koma í veg fyrir leka í 

umhverfið og í skýli eða undir yfirbreiðslu. Öllu efni sem hefur lekið 

eða mengast skal safna saman á slíkum stöðum og farga sem 

hættulegum úrgangi.“ 

5) Frá og með 30. apríl 2023 skal aðilinn sem ber ábyrgð á setningu 

meðhöndlaðrar vöru á markað sjá til þess að á merkimiða 

meðhöndlaðrar vöru komi fram yfirlýsingin: „Eingöngu leyft til 

notkunar sem þverbiti undir járnbrautarteina“ eða „Eingöngu leyft til 

notkunar sem veitustaur fyrir raforkulínur eða fjarskiptalínur“, eins og 

við á. 

6) Frá og með 30. apríl 2023 skal aðilinn sem ber ábyrgð á setningu 

meðhöndlaðrar vöru á markað sjá til þess að á merkimiða 

meðhöndlaðrar vöru komi fram yfirlýsingin: „Setning á markað er 

takmörkuð við tiltekin aðildarríki Evrópusambandsins: sannprófa skal 

á vefsetri Efnastofnunar Evrópu hvar setning á markað er heimil.“ 

(1) Hreinleiki sem er tilgreindur í þessum dálki var lágmarkshreinleiki virka efnisins sem var metið. Virka efnið í vörunni sem sett er á markað má vera af jafngildum eða ólíkum hreinleika ef það reynist tæknilega jafngilt 

virka efninu sem var metið. 

 


